
KATIKA MAHAKAMA KUU YA JAMHURI YA MUUNGANO WA TANZANIA DIVISHENI YA KAZI 
DAR ES SALAAM MAOMBI YA ANUAI NA. 445 YA MWAKA 2022 (yatokanayo na Uamuzi wa 
maombi ya Kukazia Hukumu Na. 563 ya 2020 uliotolewa tarehe 15/7/2022 na Naibu Msajili EJ. 
Nyembele) BAINA YA EMMANUEL QAWODA......................................................... MLETA MAOMBI 
DHIDI YA DIRECTOR GENERAL NSSF.................................................. MJIBU MAOMBI UAMUZI 
S.M, MAGHIMBI, J: Katika maombi haya, Mleta Maombi hakuridhika na uamuzi uliotolewa na 
Mhe Naibu Msajili katika Shauri la Ukazaji Hukumu Namba 04/2010 iliyotolewa tarehe 15/07/2022 
ambayo ililifuta shauri hilo. Hivyo basi Mleta Maombi anaiomba Mahakama hii kutoa nafuu 
zifuatazo: 

1. Kwamba Mahakama hii tukufu iliitishe jalada la kazia Hukumu Na. 563/2010 lililotolewa 
uamuzi tarehe 15/07/2022 na kasha kufuta amri zote zilizofuta shauri hilo na kuamuru 
kulifufua upya shauri hilo kwani Naibu Msajili E. Nyembele alikosea kulifuta shauri hilo 
sababu i kulikuwa na amri ya kuitisha jalada la kazia Hukumu Na. 04/2010 iliyotokana na 
Tuzoiliyotolewa Songea. 

2. Kwamba Mahakama Kuu iweze kusikiliza na kutoa uamuzi wowote ambao inaona unafaa. 

3. Nafuu yoyote ambayo Mahakama itaona inafaa. Maombi haya yaliambatana na kiapo cha 
mleta maombi kilichoapwa tarehe 04 mwezi 11 mwaka 2022. Kwa upande wao wajibu 
maombi walipinga maombi haya huku wakiiomba Mahakama iyafutilie mbali. Maombi haya 
yalisikilizwa kwa njia ya maandishi. Upande wa mleta maombi uliwakilishwa na Bwana 
Hemedi Kimwaga, Mwakilishi Binafsi wakati upande wa Wajibu Maombi uliwakilishwa na 
Bwana Ismail Ismail, Wakili wa Serikali. Kwa kuanzia, nimeona hoja iliyoibuliwa na Mjibu 
maombi wakati akiwasilisha majibu yake. Hoja hizo ni:- 

1. Kwamba, je Mahakama Kuu Divisheni ya Kazi iliyopo Kanda ya Dar es Salaam ina mamlaka 
ya kusikiliza maombi na kuendelea na ukazaji wa Deni Tuzo iliyotolewa nje ya Kanda ya Dar 
es Salaam. 2 

2. Kwamba, Shauri ni Res - judicata 

3. Kwamba, je Mahakama inaweza kutoa Amri ya kuendelea kwa maombi ya Kazia Hukumu 
ambayo hayakuwa na sifa. Baada ya kupitia hoja hizo nimeona ni wazi kuwa Wakili wa 
serikali aliyewakilisha hoja hizo hakuchukua muda akasoma na kutafakari kile kiichopo 
mbele ya Mahakama hii kwa sasa. Labda kwa faida yake huku nikimsihi mara nyingine 
achukue muda wa kusoma na kuelewa kinachobishaniwa Mahakamani kwani ni wazi kuwa 
Wakili wa Serikali hata hakuchukua muda kusoma jalada hili nitafafanua kilichopo mbele 
yangu. Kwa mujibu wa rekodi zilizopo Mahakamani, Mleta Maombi alisharuhusiwa na Tume 
ya Usuluhishi na Uamuzi na Mahakama hii kuhamisha jalada kutoka Songea na kuja 
kusikilizwa na Mahakaman hii. Na ndio maana shauri hilo lilihamia katika Mahakama hii 
kwa ajili ya kukazia Hukumu. Pili, hoja ya kuwa shauri ni res-judicata halina msingi 
kwakuwa kwenye suala la execution, labda pale ambapo itaonekana kuwa Mdai Deni Tuzo 
(Decree Holder) alishalipwa kile kilichoamriwa na Mahakama, masuala ya res-judicata 
hayataweza kuletwa kwenye shauri la ukazaji hukumu sababu ni wazi kuwa ukazaji hukumu 
sio shauri (not a case) bali ni taratibu za kimahakama kuona kwmba amri yake 
inatekelezwa. 3 Kuhusu kama Mahakama itaweza kutoa Amri ya kuendelea kwa maombi ya 
Kazia Hukumu ambayo hayakuwa na sifa, na hapa naona ni vyema kumkumbusha Wakili 
wa serikali, kuwa Tuzo ilishatolewa na haikuwahi kupingwa, Sheria inatutaka kuhakikisha 
kile cha halali alichoamriwa kupewa na mahakama lazima kilipwe hivyo basi kutumia 
viupenyo vya kiufundi kujaribu kuepuka msingi wa shauri si kingine bali ni ukiukwaji wa 
haki za msingi za mdaawa. Lakini kwakuwa suala hili pia halikuzingatiwa na Naibu Msajili 
na ndio kupelekea kufuta shauri, nitalielezea kwa undani wakati najibu hoja za wadaawa. 
Nikirudi kwenye hoja ya msingi iliyopo mbele yangu, Mleta maombi aliwasilisha maombi 
yake kupitia vifungu vya Sheria na Kanuni ya Kifungu cha 94(1) cha sheria ya Ajira na 
Mahusiano Kazini Fungu la 366 kama ilivyorekebishwa 2019 ikisomwa pamoja nakanuni ya 
24(l)(2)(a)(b)(c)(d)(e)(f) 3(a)(b)(c) (11) 35(1)(2) 36(2) 55(1) na (2) za kanuni za Mahakama ya 
Kazi Tangazo la Serikali Na.106 la 2007 pamoja na ■A. .• ■ wito faragha wa maombi haya 
akiomba 

(1) Mahakama hii kuitisha jalada la kazia hukumu Na 563/2020 lililotolewa uamuzi tarehe 
15/07/2022 kisha kufanya marudio na kufuta amri zote zilizolifuta shauri hilo na kuamuru 4 
kulifufua upya kwani Naibu Msajili E.J. Nyembele alikosea kulifuta shauri hilo sababu 
kulikuwa na amri ya Mahakama ya kuitisha jalada la kazia hukumu Na. 4/2010 iliyotokana na 
Tuzo iliyotolewa huko Songea. 

(2) Kwamba Mahakama kuu inaweza kusikiliza na kutoa uamuzi wowote utakaoona unafaa. 

(3) Kwamba Mahakama Kuu inaweza kutoa nafuu yoyote itakayoona inafaa. Katika kuwasilisha 
hoja zake, Bwana Hemedi ambaye alimuwakilisha mleta maombi alieleza kuwa mnamo 
tarehe 15/07/2022, Naibu msajili EJ. Nyembele alitoa amri ya kulifuta shauri hilo Kazia 
Hukumu Na 563/2020 kwa makosa kwani hakuzingatia kuwa wadaawa wa shauri hilo 
walishaomba Mahakama kuliitisha jalada la Execution No 4/2010 pamoja na Misc Appl No 
8/2014 iliyotokana na Revision No 3/2011 kama inavyosomeka barua ya tarehe 07/02/2017 
iliyopokelewa na mjibu maombi tarehe 13/02/2017 na barua ya Tuico ya tarehe 03/03/2017 

ambayo ilipokelewa na mjibu maombi tarehe 17/03/2017 ambapo Mahakama Kuu iliridhia 
na kuitisha majalada hayo kwa barua ya tarehe 06/12/2017 iliyo ambatanishwa na maombi 
haya ndipo baadae mshinda Tuzo alifungua 5 maombi ya Kazia Hukumu Na 312/2020 
ambayo yaliondolewa na Naibu Msajili S.R. Ding'ohi ambaye alitoa ruhusa kwa mshinda 
Tuzo kuleta maombi yake upya endapo atakua na nia ya kuendelea na maombi yake. 
Kwamba baada ya maombi ya Kazia Hukumu Na 312/2020 kuondolewa ndipo mshinda Tuzo 
alifungua maombi mengine Kazia Hukumu Na 563/2020 ambayo yaliondolewa na Naibu 
Msajili EJ. Nyembele mnamo tarehe 15/07/2022 akidai kuwa maombi hayo yalifunguliwa 
kimakosa katika Masjala ya Dar es Salaam kwani mgogoro wa kikazi ulitokea na kuamuliwa 
huko Songea hivyo kuifanya Mahakama Kuu kanda ya Dar es salaam kukosa sifa ya 
kusikiliza. Bwana Hemedi aliendelea kusema kwamba kutokana na vielelezo hivyo vya 
maombi ya kuhamisha Shauri kutoka Songea pamoja na amri ya Mahakama Kuu ya kuitisha 
majalada hayo, ikiwa ni pamoja na nakala za maombi ya kazia Hukumu yaliyofunguliwa na 
Mshinda Tuz; ni wazi kuwa Naibu Msajili alikosea kutoa Uamuzi huo. Alikazia mawasilisho 
yake akinukuu ibara ya 13(6)(a) ya Katiba ya Jamhuri ya Muungano wa Tanzania ya mwaka 
1977 kama inavyofanyiwa marekebisho mara kwa mara akidai kuwa Naibu Msajili E.J. 
Nyembele alikosea kuyafuta maombi 6 hayo ambayo tayari yalishatolewa amri ya kuletwa 
katika masjala kuu ya Mahakama ya kazi iliyopo Dar es salaam. Kwa kumalizia aliiomba 
Mahakama hii tukufu iridhie maombi haya na kufuta uamuzi huo wa Naibu Msajili 
EJ.Nyembele wa tarehe 15/07/2022 kisha kuamuru maombi ya Kazia Hukumu Na 563/2020 
kuendelea kusikilizwa ili mshinda Tuzo aweze kupata stahiki yake iliyopo kwenye Tuzo 
iliyotolewa huko Songea na ambayo haijawahi kutenguliwa na Mahakama yeyote. Baada ya 
kupitia rekodi za Mahakama hii kwenye Jalada la Kukazia hukumu (Execution No. 563/2020) 
nimeona kuwa Naibu Msajili alijielekeza vibaya kufuta shauri hili kwani hakupitia rekodi 
zilizopo kwa ufasaha. Katika rekodi za Mahakama inaonyesha kuwepo kwa barua ya 
Mahakama hii ya tarehe 06 mwezi Disemba Mwaka 2017 yenye kumbukumbu Na. DMK/
C.50/17/147 ikimuelekeza Mhe Naibu Msajili wa Mahakama Kuu Songea kuhamishia jalada 
la Execution Na. 04/2010 lije Masjala Kuu ya Mahakama ya Kazi Dar-es-salaam. Hivyo basi 
uamuzi wa Naibu Msajili kwamba maombi hayo yalifunguliwa kwenye masijala isiyo yake 
hayakuwa na mashiko kwakuwa inaonyesha wazi kuwa Naibu Msajili hakupitia 7 
kumbukumbu za Mahakama nakuona amri ya Mahakama Kuu iliyoamuru jalada hilo lihame 
kutoka Songea. Kwa kuzingatia mapungufu haya, Mahakama hii inayakubali maombi haya 
kwa kuyaweka pembeni maamuzi ya Naibu Msajili ya tarehe 15/07/2022 yaliyofuta Shauri la 
Kukazia Hukumu Na. 563/2020 lililetwa na mleta maombi. Baada ya kuweka pembeni 
maamuzi hayo, Mahakama hii inaamuru kuwa Shauri hili lirudishwe kwenye rejesta ya 
Mahakama na kuendelea kusikilizwa kuanzia pale lilipoishia. Inaamriwa hivyo. Imeamriwa 
Dar-es-salaam leo tarehe 14 Februari mwaka 2023. 8 

